
উজ্জ্বল দাস





বিৰুবাৰী, গুৱাহাটী




 শিশু অৱস্থাতেই সংগীতৰ প্ৰতি থকা আকৰ্ষণৰ সূত্ৰেই ছাৰৰ সান্নিধ্যলৈ
আহিছিলো। শাস্ত্ৰীয় সংগীতৰ শিক্ষা গ্ৰহণৰ বাবে ছাৰৰ সংগীত বিদ্যালয়ত নাম
ভৰ্তি কৰো। সঁচাকৈয়ে আশ্ৰম স্বৰূপ সংগীত বিদ্যালয়খনত এক নান্দনিক
পৰিবেশত ছাৰে সংগীত শিক্ষা প্ৰদান কৰিছিল। আমাৰ শিশু মনত বাৰুকৈয়ে
এই পৰিবেশটোৱে প্ৰভাৱান্বিত কৰিছিল। শাস্ত্ৰীয় সংগীতৰ বিভিন্ন ৰাগ-ৰাগিনীৰ
অমোঘ জ্ঞানেৰে পৰিপুষ্ট ছাৰে একে সময়তে আধুনিক গীতৰৰ চৰ্চা ৰাখিছিল
আৰু অলেখ আধুনিক গীত তথা সমবেত সংগীত তেখেতে সৃষ্টি কৰিছিল।
তাৰে ভিতৰত এক অন্যতম সৃষ্টি “বড়ো মণিপুৰী নেপালী বঙালী ৰাভা মিকিৰ
মুছলমান...” গীতটিৰ আমি নিয়মীয়া শিল্পী আছিলো। ছাৰৰ পৰিচালনাত
গুৱাহাটীৰ বিভিন্ন শিক্ষানুষ্ঠান, ৰঙালী বিহুৰ অনুষ্ঠান সমূহত নিয়মীয়াকৈ পৰিবেশন
কৰিছিলো। আৰু গীতটি আজিও সকলোৰে সমাদৃত। তাহানিতেইছাৰে গীতেৰে
সমন্বয়ৰ বাণী প্ৰচাৰ কৰিবলৈ আৰম্ভ কৰিছিল। ছাৰৰ সংগীত চৰ্চা তথা প্ৰচাৰ
কেতিয়াও বাণিজ্যিক বিধৰ নাছিল। বৰঞ্চ ক’ব লাগিব যে এজন দেশপ্ৰেমিক
আৰু নিষ্ঠাবান সমাজ সচেতক হিচাবেইছাৰে সংগীতক মাধ্যম হিচাবে লৈ দেশ
তথা সমাজৰ হকে কাম কৰি গৈছিল। ঘৰৰ গীত সমূহত ইয়াৰেইসম্পূৰ্ণ প্ৰতিফলন
ঘটিছে। আজিৰ সামাজিক পৰিস্থিতিত ছাৰৰ গীতসমূহ আৰু বেছিকৈ প্ৰাসংগিক
হৈ পৰিছে। ইয়াৰ অধিক ৰূপে প্ৰচাৰ কৰাৰ আৱশ্যকতা আহি পৰিছে।

 ছাৰৰ স্মৃতি আমাৰ মনত এতিয়াও সজীৱ হৈয়েই আছে। অনাগত
দিনবোৰত ছাৰৰ সপোন সমূহ বাস্তৱত ৰূপায়িত কৰাৰ কামত অগ্ৰসৰ হ'লেহে
ছাৰৰ প্ৰতি প্ৰকৃত অৰ্থত সন্মান প্ৰদৰ্শন কৰটো সূচাব। ছাৰৰ কৰ্মৰাজি আৰু
স্মৃতি চিৰস্থায়ী কৰি ৰাখিবলৈ তেওঁৰ পৰিয়ালে লোৱা শুভ-প্ৰচেষ্টাৰ বাবে
পৰিয়ালৰ প্ৰতিজন সদস্যলৈ আন্তৰিক ওলগ যাছিলোঁ।

(লেখক এগৰাকী বিশিষ্ট অধিবক্তা তথা প্ৰয়াত উমেশ বৈশ্যৰ সংগীতৰ ছাত্ৰ।)
(এই লেখাটোৰ ৰচনাকাল ২০১০ ইং)
। .

ইয়াৰ লগত অন্য পদো প্ৰযোজ্য হ’ব পাৰে।
ব্যৱহাৰৰ চৰ্তাৱলীত বিস্তাৰিত ভাবে চাওক।

